
Indo pa feira d’Anllóns-e 

todo el é mal camiño, 

encontrámosche ao demo 

metido nun buratiño. 

 

Váleme valerosa,  

váleme vale 

váleme valerosa,  

Virxe do Carme. 

 

Por muito que digas, digas, 

miña cuñadiña nova, 

 por muito que digas, digas, 

túa nai é miña sogra. 

 

Váleme valorosa... 

 

A raíz do toxo verde 

é mui mala d’ arrincar-e 

os amoriños primeiros 

son mui malos d’ olvidar-e. 

Ai la le lo... 

 

Váleme valorosa... 

 

Viva Langueirón e Tallo 

Tello, Allone se Oesto, 

eu tamén quero que viva 

San Pedro de Corcoesto. 

 

Váleme valorosa... 

 

Que Dios nos oia cantare 

hasta ben dentro dun ano, 

que Dios nos oia cantare 

... 

 

Váleme... 

Dime a verdá, Rodolfo,  

dim’ a verdá, paduano, 

dime a verdá, Rodolfo, 

que pareces asturiano. 

 

Váleme... 

 

A Corme non vou 

qe domen no chan, 

despachan os mozos  

ás seis da mañá. 

 

... 

 

[Aldeíñas de Baldoña] 

aldeas de poucos homes 

aqueles poucos que quedan 

chámanlles remendafoles. 

Ai la la... 

 

Miña Maruxiña, 

mira como veño 

cunha borrachera 

que xa non me teño,  

que xa non me teño 

como m’hei de ter-e 

veño da taberna,  

veño de beber-e. 

 

 

 
 
 
 

 
 


